
Resumo

Neste traballo realizamos unha avaliacién do impacto do programa FEDER-Innterconecta (desenvolvido no marco do Fondo
Tecnoldxico 2007-2013) nos principais indicadores de innovacién empresarial en Galicia. De entre as diferentes lifias de ac-
tuacion desefiadas, centramos a andlise nas diias primeiras convocatorias galegas do programa FEDER-Innterconecta perten-
centes a este “Programa Operativo por e para o beneficio do I+D+i empresarial”, cuxo periodo de implementacién abrangue
ata o ano 2015. A andlise proposta trata de identificar a repercusién da participacién no devandito programa a partir dos
principais indicadores microecondmicos dispoiiibles (proxectos, fondos percibidos, evolucién do gasto en investigacion e de-
senvolvemento, innovacion, patentes, redes de colaboracion, facturacidn, etc.). Ese impacto desagrégase tomando en conside-
racién o sector produtivo ao que pertencen as empresas. Os resultados mostran un impacto desigual en funcién das caracte-
risticas empresariais e pofien de manifesto a existencia de recursos xestionados por empresas domiciliadas noutros territo-
rios. Estes resultados permitiran tamén formular recomendaciéns para a execucidn futura das politicas de investigacion, de-
senvolvemento e innovacion.

Impact of Structural Funds for Innovation on business innovation: Analysis using
indicators from the companies participating in the ERDF-Innterconecta programme in
Galicia

Abstract

We carried out an evaluation of the impact of the ERDF-Innterconecta programme (developed within the framework of the
Technology Fund 2007-2013) on the main indicators of business innovation in Galicia. Among the different lines of action
designed, we focused our analysis on the first two rounds of the Galician ERDF-Interconnecta programme belonging to this
“Operational Programme for the benefit of business R&D&i”, the implementation period of which covers up to 2015. The pro-
posed analysis tries to identify the repercussion of the participation in this programme based on the main available micro-
economic indicators (projects, perceived funds, evolution of Research & Development expenditure, innovation, patents, col-
laboration networks, invoicing, etc.). This impact is broken down using companies” productive sectors. The results show an
unequal impact depending on the business characteristics and show a significant amount of resources managed by compa-
nies located in other territories. These results will also make it possible to formulate recommendations for the future imple-
mentation of Research, Development & Innovation policies.

1. Introducion

A longa crise padecida na ultima década debilitou a capacidade de investimento do tecido empresa-
rial galego, constituido fundamentalmente por pequenas e medianas empresas (pemes), o que, unido
ao racionamento de crédito e a caida da demanda, se traduciu nunha maior dificultade para acometer
proxectos innovadores (Vence, 2010). Estes efectos da crise acentiianse mais ainda no caso galego se
temos en conta a reducion de orzamento na area da [+D+i efectuada, desde as Administraciéns Publi-
cas, como consecuencia das politicas de austeridade acometidas nese periodo (Gonzalez e Guntin,
2019; Sande, 2020).

Ao mesmo tempo, o cambio de clasificaciéon de Galicia na distribucién de Fondos Estruturais
(FF.EE.), pasando de ser rexiéon Obxectivo 1 (Obxectivo Converxencia) a rexion phasing-out, traduciuse
nunha progresiva diminucién dos FF.EE. no periodo de programacién 2007-2013. De forma simulta-
nea, foise producindo, ademais, unha reorientaciéon do tipo de programas e de actuaciéns primadas,
que tamén afectou a nivel estatal. Neste sentido, e co obxectivo de amortecer esa reducion, puxose en
marcha no periodo 2007-2013 un Fondo Tecnoldxico (FT) especifico para as comunidades auténomas
(CC.AA)) espaiiolas, moi especialmente orientado 4s CC.AA. do Obxectivo Converxencia, e dotado con
mais de 2.000 milléns de euros (M€) destinados 4 promocién da investigacion, desenvolvemento e in-
novacion (I+D+i) empresarial. Pola importancia atribuida no propio desefio do FT, seleccionamos para
o presente estudo o programa Innterconecta, dirixido especificamente as empresas, que mobilizou ao
redor dun 20% dos recursos do FT para Galicia nese periodo.

Neste traballo tratamos de indagar o impacto do FT en Galicia nese contexto. Con iso pretendemos
analizar en que medida a planificacién, desefio e aplicaciéon dos programas de [+D+i empresarial no te-
rritorio financiados por este FT tiveron un impacto positivo na capacidade innovadora do tecido em-
presarial, e en que medida a stia execucion evidencia deficiencias de desefio ou problemas de xestion e
valorizacion.

Fronte aos habituais enfoques macroeconémicos, este traballo aborda o impacto do programa ana-
lizado estudando os resultados das empresas participantes nos proxectos tecnoléxicos financiados. Un
estudo de impacto como o proposto resulta complexo, e enfrontase a dificultades comuns a este tipo
de andlise. En primeiro lugar, cabe destacar o problema de endoxeneidade que se produce cando exis-
te un lazo de causalidade entre as variables dependentes e independentes do modelo (Terza, Basu e
Rathouz, 2008; Woolridge, 2008). En segundo lugar, o estudo debera afrontar tamén o cofiecido como
problema de autoseleccion, xurdido pola propia eleccién de participacién nas convocatorias por parte
das empresas en funcién das analises custo-beneficio propias, o que poderia producir diferenzas signi-
ficativas entre entidades participantes e non participantes. Para afrontar estas problematicas propu-
xose 0 emprego da técnica estatistica Propensity Score Matching (PSM), que permite estimar o efecto
dunha politica mediante a contabilizacion e a analise das covarianzas.

No que segue, o texto estrutiirase da seguinte maneira: no segundo apartado preséntase brevemen-
te o marco conceptual, que destaca a importancia das politicas europeas de innovacién empresarial
nas rexions periféricas e menos desenvolvidas; no terceiro, efectiase a avaliacion do FT e do programa
Innterconecta como parte das politicas de innovacién empresarial en Galicia, para o que se estudou a
sua aplicacién no territorio, efectuouse unha analise xeral dos resultados do programa e avaliouse o
impacto nos principais indicadores de innovacién empresarial por ramas de actividade, tendo en conta
os recursos xestionados por empresas foraneas; finalmente, no cuarto apartado extraense as conclu-
sioéns e recomendacions que se derivan do presente estudo.

2. A importancia das politicas de innovacion empresarial nas rexions menos
desenvolvidas

As politicas de innovacion adquiren unha relevancia capital cando a competitividade depende cada
vez mais da capacidade innovadora para elevar a produtividade e para diversificar a oferta, espe-

cialmente cando outras politicas publicas (como a politica industrial ou as politicas fiscais, entre ou-
tras) son cuestionadas (Cooke, 2001; Navarro, 2009; Rodrik, 2007; Vence, 2007). Desde unha pers-
pectiva sistémica, para afrontar as necesidades desas empresas —-pequenas empresas, na maioria dos
casos no tecido empresarial galego- seria preciso crear acordos, clusteres, redes e organizacions de
caracter cooperativo (Cooke, 2009) que promovan o fluxo e intercambio de coilecemento. Pero a hora
de analizar a politica de innovacién a nivel rexional nunha realidade de gobernos multinivel, é necesa-
rio —-e tamén complexo- distinguir as politicas definidas en cada un dos niveis de goberno. Por este
motivo, no presente apartado argumentarase a importancia das politicas de innovacién a nivel re-
xional, discutirase a idoneidade dos instrumentos seleccionados para fomentar a innovaciéon nas em-
presas e revisarase o impacto dos FF.EE. na innovacién empresarial, especialmente nas rexiéns peri-
féricas.

En consonancia coa importancia que vén adquirindo o deseiio, planificaciéon e implementacién da
innovacion empresarial, nos ultimos tempos foise incrementando tamén o interese pola eleccién dos
instrumentos mais eficientes (Cooke, 2018). Para apoiar a innovacién no seo das empresas existen
dous tipos de instrumentos que destacan sobre os demais: as medidas de gasto publico directo -que
inclien subvencidns, préstamos e similares-, e a concesion de incentivos fiscais —que non supofien un
gasto publico directo, pero si un gasto fiscal na medida en que implican unha menor percepcién de in-
gresos tributarios-. Seran as necesidades dos sistemas de innovacion e as condicidns de partida as que
marquen a idoneidade dos incentivos escollidos (Comisiéon Europea, 2006). Nese sentido, as rexions
periféricas menos desenvolvidas (innovadoras modestas e moderadas, no caso da UE) tefien poucas
posibilidades de alcanzar 4s mais avanzadas (lideres en innovacion) a través de politicas comuns de
caracter xeral. Nas primeiras, o reducido volume de [+D implica baixa participacién nos programas eu-
ropeos (Programa Marco, Horizon2020, Life, etc.); e viceversa, a pouca participacién acaba por aumen-
tar a distancia respecto das rexions mais avanzadas (Vence, Guntin e Rodil, 2000). Esta realidade con-
duce a pensar na necesidade de estratexias de caracter tecnoldxico e de I+D especificas para este tipo
de rexidéns que persigan enfoques e perspectivas a longo prazo (Asheim, Grillitsch e Trippl, 2019; San-
de, 2020)..

Na literatura non existe un consenso absoluto sobre a capacidade dos FF.EE. para cumprir o seu ob-
xectivo de reducir as desigualdades rexionais en Europa (Cancelo, Faifia e Lépez-Rodriguez, 2005;
Rodriguez-Pose, 2000). Con todo, outros traballos centrados especificamente na innovaciéon empresa-
rial concluiron que os FF.EE. favoreceron a existencia dun maior nimero de actividades de investiga-
cion, incrementando a intensidade innovadora (Czarnitzki e Lopes-Bento, 2014) e producindo mello-
ras na competitividade (Arbidane e Tarasova, 2018) e na produtividade empresarial (Griffith, Huergo,
Mairesse e Peters, 2006). De igual maneira, é xeralmente recofiecido que a posta en macha de progra-
mas e instrumentos de financiamento para a innovacidn, tanto publicos como privados, promoveu a
mellora doutros resultados da innovacién como, por exemplo, as patentes (Czarnitzki e Hussinger,
2017). A pesar dos efectos beneficiosos dos FF.EE. na innovacién empresarial, outros estudos mostra-
ron evidencias de maior impacto de instrumentos como o manexo de incentivos fiscais fronte as sub-
venciéns directas (Carboni, 2011). Indo mais alé na critica ao emprego de FF.EE., e desde un enfoque
sistémico, outros estudos posteriores detectaron problematicas de capacidade de absorcién de recur-
sos directos en territorios periféricos da UE (Jureviciené e Pileckaité, 2013; Liargovas, Petropoulos,
Tzifakis e Huliaras, 2015).

3. Avaliacion do Programa Fondo Tecnoldxico 2007-2013 e do programa
FEDER-Innterconecta en Galicia

0 estudo ten un caracter empirico, e céntrase na analise dos datos de execucidn, aplicacion e resul-
tados do FT e do programa FEDER-Innterconecta. O estudo foi realizado a partir dunha pluralidade de
fontes de datos cuantitativos: datos sobre a execucion do FT, facilitados pola Subdireccién Xeral de
Administraciéon do FEDER; datos das diferentes estatisticas de I+D, innovacion e patentes (Instituto

Galego de Estatistica [IGE], Instituto Nacional de Estadistica [INE]); da Conselleria de Facenda da Xun-
ta de Galicia; da Administracion estatal; e por dltimo, datos das empresas participantes nas convocato-
rias FEDER-Innterconecta en Galicia elaborados a partir de informaciéns do Centro para el Desarrollo
Tecnoldgico Industrial (CDTI) e de datos proporcionados polo sistema de informacién empresarial de
Ardan do Consorcio Zona Franca de Vigo, asi como outras informaciéns construidas especificamente
para esta investigacion.

Para abordar este apartado, desagrégase a informacidn en catro partes: na primeira delas efectiase
a caracterizacion do FT e do programa Innterconecta; na segunda parte ab6rdase a aplicacién do FT e
do programa estudado; na terceira parte realizase unha andlise xeral dos datos das duas primeiras
convocatorias Innterconecta; e na cuarta parte profindase na avaliaciéon do programa Innterconecta
mediante un estudo comparado cunha mostra de empresas non participantes na politica dos resulta-
dos nos principais indicadores de innovacién empresarial.

3.1. 0 Fondo Tecnoloxico e o papel do programa FEDER-Innterconecta

No proceso de elaboracién da Programacion Plurianual para o periodo 2007-2013, e nun contex-
to no que Espafia ia deixar de ser o principal pais perceptor de Fondos Estruturais, o Consello esta-
bleceu unha asignacién adicional de 2.000 milléns de euros de recursos FEDER para un FT destinado
a mellorar o I+D por e para o beneficio das empresas, especialmente nas rexions Obxectivo Con-
verxencia.

O “Programa Operativo de [+D+i por e para o beneficio das Empresas-Fondo Tecnol6xico” naceu
como unha partida especial de fondos FEDER destinados & promociéon do [+D+i empresarial, cons-
tituindo unha ferramenta clave destinada a superar as debilidades do Sistema de Ciencia-Tecnoloxia-
-Empresa (SCTE). As principais debilidades detectadas no SCTE espafiol foron (Ministerio de Eco-
nomia y Hacienda, 2011): a baixa consideraciéon da [+D+i como elemento de competitividade por
parte do empresariado, a insuficiente formacién e capacitacién de recursos humanos (RR.HH.) en
[+D+i, a falta de recursos financeiros e de RR.HH. para innovar, a escasa cultura de colaboracién entre
os axentes innovadores (empresas, centros de investigacion e universidades), o escaso cofiecemento
das actividades de transferencia da innovacion, a falta de aproveitamento por parte das empresas do
sistema publico de I+D, ou a falta de cooperacidn entre pemes para promover proxectos innovadores.

Para facerlles fronte a estas debilidades no FT establecéronse unha serie de obxectivos interme-
dios: a) contribuir 4 articulacién e integracion do sistema espafiol de [+D+i, mesmo co conxunto dos
Sistemas de Innovacién autonémicos; b) apoiar comportamentos empresariais innovadores, especial-
mente nas rexions Obxectivo Converxencia, con preferencia das pemes; c) apoiar a transferencia de re-
sultados de investigacion as empresas; d) ampliar a base do SCTE espafiol atraendo as pemes a activi-
dade de investigacién e innovacion.

O FT destinado a promocionar o [+D+i empresarial contou coa seguinte distribucion de recursos
aprobada polo Consello Europeo (Ministerio de Economia y Hacienda, 2011): 70% para as rexions Ob-
xectivo Converxencia de Galicia, Andalucia, Estremadura e Castela-A Mancha; 5% para as phasing-out
(efecto estatistico); 15% para as phasing-in (efecto crecemento); e 10% para as rexidns con Obxectivo
Competitividade. A asignacién por CC.AA. planificouse proporcionalmente ao seu gasto en [+D. Desta
maneira, o Programa Operativo contou con 2.248,45 M€ para o conxunto do Estado, dos que se dotou
a Galicia con 405,59 M€. Dada a situacién de atraso tecnoldxico de Galicia respecto as rexiéns mais
avanzadas da UE (Hollanders, Es-Sadki e Kanerva, 2016), faciase necesario prestarlle especial atencion
a eficacia e eficiencia das politicas tecnoléxicas aplicadas no territorio.

Atendendo a formulacion xeral do FT para os territorios Obxectivo Converxencia, este debia contar
de xeito prioritario con actuaciéns da seguinte tipoloxia (Ministerio de Economia y Hacienda, 2011):
a) actuacions dirixidas a vertebracion do sistema (fomento da cooperacion entre organismos publicos
de investigacion [OPI], centros tecnoléxicos e empresas); b) creacion e consolidaciéon de centros tecno-
l6xicos e de investigacion orientados a investigacion aplicada; c) apoio a transferencia de resultados de

investigacidon dos OPI as empresas; d) acciéns dirixidas a atraer a actividade investigadora e innovado-
ra, fundamentalmente para pemes e axentes con escasa actividade de [+D+i.

0 documento do Programa Operativo do Fondo Tecnoléxico recollia que este se destinaria aos ob-
xectivos marcados para o Eixe 1 do FEDER (renunciando 4 integracion da politica na concepcion sis-
témica rexional). Con todo, as actuaciéns marcadas neste documento tamén encaixarian no Eixe 2, di-
rixido 4 vertebracién do sistema de innovacién. A importancia desta asignaciéon de actuaciéns radica
en que as accions do Eixe 2 deben ser competencia das Administraciéns autondmicas, mentres que as
do Eixe 1, como o apoio & innovaciéon empresarial a través de proxectos, poden recaer na competencia
estatal, como acabaria sucedendo.

3.2. Aplicaciéon do Fondo Tecnoléxico e do programa FEDER-Innterconecta

Respecto da sua aplicacion real sobre o terreo en Galicia, o FT serviu fundamentalmente como ins-
trumento de apoio & construcién de infraestruturas de I+D, & posta en disposicién de recursos fi-
nanceiros para grandes préstamos, a liflas de axuda en concorrencia competitiva para a realizacién de
proxectos de transferencia tecnoldxica como o programa Innterconecta, & compra publica innovadora,
a melloras na atencién a usuarios en proxectos como Hospital 2050 ou, en menor medida, 4 avaliacién
das actuacions. A sda xestion realizouse de maneira centralizada fundamentalmente no CDTI. En par-
ticular, no relativo & promocion da I+D+i empresarial, esta levouse a cabo a través das duas convo-
catorias FEDER-Innterconecta dirixidas ao apoio de proxectos integrados de desenvolvemento expe-
rimental, con caracter estratéxico, gran dimension e cuxo obxectivo fose o desenvolvemento de tecno-
loxias novas en areas tecnoldxicas de futuro con proxecciéon econémica e comercial a nivel internacio-
nal. Tamén se consideraron proxectos de investigacion industrial (CDTI, 2013). Todas as areas temati-
cas eran elixibles, sempre que estimulasen a creacién de emprego, tivesen un elevado nivel tecnoléxico
e lles permitisen aos participantes aumentar o valor engadido das suas actividades (Ministerio de Eco-
nomia y Competitividad, 2013). A relevancia destas convocatorias é evidente se temos en conta as con-
tias do financiamento das duas primeiras ediciéns dos anos 2011 e 2013, que alcanzaron a cifra de 262
M<€ para os territorios con Obxectivo Converxencia: Andalucia con 150 M€ (100 M€ na primeira con-
vocatoria e 50 M€ na segunda), Galicia con 105 M€ (30 M€ na primeira convocatoria e 75 M€ na se-
gunda) e Estremadura con 7 M€ (unicamente participa na segunda convoca-toria).

A formulacion de solicitudes de fondos de Innterconecta requiria a formalizacién dunha Agrupacién
de Interese Econdmico (AIE) ou consorcio constituido, como minimo, por tres empresas auténomas
entre si, das que unha delas debia ser grande ou mediana e outra pequena ou mediana. A duracién ma-
xima dos proxectos era, respectivamente, de tres e de dous anos naturais para as duas primeiras con-
vocatorias analizadas (Ministerio de Ciencia e Innovacion, 2012). Os obxectivos enunciados nas convo-
catorias FEDER-Innterconecta en Galicia abarcaban unha gran diversidade:

—0 apoio a grandes proxectos de [+D.

—0 aumento do gasto en [+D das empresas.

—0 uso das infraestruturas existentes.

—A maior implicacién dos axentes e o fomento da cultura innovadora.
—A mobilizacion das pemes.

—A internacionalizacién da innovacidn.

Para conseguir os obxectivos marcados propuxose apoiar nestas lifias de axuda as seguintes areas
tematicas con potencial para o desenvolvemento econémico futuro: agroalimentacién e recursos ma-
rifios, tecnoloxias biosanitarias, tecnoloxias da informacién e a comunicacién (TIC), tecnoloxias da
producion, enerxia, construcion, medio ambiente e transporte/automabil.

Convén sinalar que as convocatorias Innterconecta terian continuidade unha vez terminado o pe-
riodo de execucion do FT como tal. Posteriormente, o CDTI realizou outras tres convocatorias con ese
nome: a terceira realizase a mediados do ano 2015 e foi dotada con 110 M€, e nos exercicios dos anos

2016 e 2018 publicanse a cuarta e a quinta convocatorias con 50 M€ cada unha. Son efectuadas xa no
marco do novo periodo de programaciéon e incorporan diferenzas significativas, polo que deben ser
analizadas tamén de maneira diferenciada.

3.3. Anadlise xeral dos datos das ddas primeiras convocatorias Innterconecta en Galicia

A continuacidn, analizaremos os datos mais relevantes extraidos dos proxectos de actividades soli-
citadas e aprobadas na primeira e na segunda convocatorias do programa Innterconecta en Galicia. Pa-
ra iso realizamos un estudo da base de datos de proxectos e sistematizamos a informacion clave: o tipo
de axentes involucrados, o importe econémico dos proxectos e as areas tecnoldxicas pre-miadas, as
redes conformadas, e a distribucién dos proxectos e das empresas participantes no territorio.

3.3.1. Dimension e caracteristicas dos proxectos aprobados: tipo de axentes, importe dos proxectos,
areas tecnolodxicas, redes conformadas e distribucion no territorio

0 numero total de proxectos solicitados nas ddas primeiras convocatorias de Innterconecta alcan-
zou a cifra de 210. Con todo, o nimero de proxectos finalmente aprobados foi exactamente a metade
(105), sendo o total de axentes participantes de forma directa 752, dos cales 470 foron empresas e 282
organismos de investigacion (Taboa 1).

Taboa 1. Proxectos presentados e aprobados en Innterconecta I e [I-Galicia

Proxectos 12 28 Proxectos 12 28
solicitados convocatoria convocatoria aprobados convocatoria  convocatoria
Numero de 210 91 119 105 26 79
proxectos
Numero de 913 390 523 470 107 363*
empresas
Numero de 507 209 298 282 69 213
organismos de
investigacion

Nota: O n? de empresas aprobado foi de 369 na 22 convocatoria, 6 resultaron inactivas. Fonte: elaboracién propia a partir dos
datos do CDTL

Clasificamos os axentes participantes en funcién da stia natureza (empresa ou centro tecnoléxi-
co/organismo de investigacion) e do seu tamafio. O numero medio de participantes por proxecto
aprobado foi de 7,17, lixeiramente superior & media nos proxectos solicitados. Acorde co perfil das
convocatorias, predominan as empresas (4,48 de media) fronte aos organismos de investigacion
(2,69). Diferenciando as empresas por tamafo, obsérvase que 0 66,6% foron pemes e 0 33,4% restante
grandes empresas. Dentro de cada proxecto as empresas participantes podian ter roles diferenciados,
distinguindo entre empresas lideres (maior protagonismo, responsabilidade e recursos xestionados) e
empresas socias.

De forma xeral, o principal trazo que caracteriza as redes empresariais conformadas en Innterco-
necta vén marcado pola forte presenza das empresas especializadas en tecnoloxias da informacién e
comunicacion. Estas ultimas, acompafiadas por empresas dedicadas a servizos técnicos ou de consul-
taria, configiranse como colaboradoras das entidades lideres na practica totalidade dos proxectos
aprobados. As colaboracions interdisciplinares con empresas que non pertencen ao sector TIC ou de
consultaria prodicense en maior medida en proxectos relacionados coas tecnoloxias biosanitarias,
medio ambiente ou tecnoloxias da producién. Desta maneira, as areas mais tradicionais da economia,

como a construcidn, o automobil ou a agroalimentaria, estarian a favorecer menos o intercambio de
coflecemento entre diferentes sectores. Por outra banda, desagregando os organismos de investiga-
cion participantes por tipoloxia, obsérvase un claro predominio das universidades (43,97%), seguidas
de centros publicos de investigacion (27,66%), centros de investigacion e tecnoloxia (26,95%) e, fi-
nalmente, outros organismos de investigacion (1,42%).

A cifra media de orzamento total por proxecto (importe total/n? de proxectos) foi de 2,01 M€, e a
media de axudas por proxecto ascendeu a 0,97 M€.

0 ambito ou campo tecnoléxico ao que pertencen os proxectos aprobados evidencia a importan-
cia de 3 grandes areas que abarcan mais da metade dos fondos: a area das tecnoloxias da produ-cion
cun 19,05% do total, seguida polo sector TIC co 18,10%, e a agroalimentacién e recursos mari- fios en
terceiro lugar cun 15,24%. Os recursos restantes distribuironse entre as tecnoloxias biosani-tarias
(12,38%), automobil e construcion (11,43% cada un), medio ambiente (6,67%), e enerxia (5,71%).

Ainda que en principio os fondos tifian como destino as CC.AA. respectivas, do estudo do domicilio
social das empresas participantes despréndese que, das 476 empresas inicialmente involucradas en
Innterconecta, 0 11,97% tifian domicilio social féra da Comunidade Auténoma. Como analizamos nou-
tro artigo (Sande e Vence, 2019), esta presenza empresarial foranea é relevante, porque esas empresas
lideraron o 23,81% dos proxectos e responsabilizaronse de case unha cuarta parte dos recursos.

3.4. Evolucion comparada dos indicadores de [+D+i das empresas participantes e
non participantes en Innterconectal e II

O programa Innterconecta contou cunha dotacién orzamentaria significativa dentro do contexto
dos recursos mobilizados pola [+D+i galega, polo que os resultados esperados da sda posta en marcha
deberian ser tamén significativos (ainda que parte dos efectos habera que valoralos a longo prazo). Pa-
ra aproximar o seu impacto tentamos analizar cal foi o comportamento que presentaron as empresas
participantes neste programa en canto aos principais indicadores de [+D+i.

3.4.1. Datos xerais de evolucion dos indicadores

Estudouse a evolucion dos seguintes indicadores econdmicos da actividade innovadora das empre-
sas no periodo 2007-2014: ingresos, valor engadido bruto (VEB), emprego, produtividade, rendibili-
dade econdmica, investimento en I e D e gasto total en [+D. As informaciéns elaboradas toman como
base a informacion contable das empresas extraida da base de datos do sistema de informacién em-
presarial Ardan. COmpre sinalar que a analise da evolucién das empresas neste periodo presentou
unha dificultade adicional, provocada pola profunda crise econémica que comeza no ano 2008 e rom-
pe calquera regularidade nas diferentes variables.

Levouse a cabo unha identificacion das distintas entidades empresariais participantes nas diferen-
tes modalidades, sendo posible diferenciar 380 empresas. Destas empresas, dispuxose de informacion
para 3072 (272 galegas e 35 de fora de Galicia), das que se extraen os datos xerais desta parte do estu-
do e que supoilen un 80,79% do total das identificadas. Estas empresas recibiron subvenciéns anuais
entre os exercicios dos anos 2012, 2013 e 2014.

Analizouse a variacién dos valores desagregados nas empresas galegas e non galegas. O que se ob-
servou foi o diferente comportamento entre unhas e outras en indicadores como os ingresos e o em-
prego —favorable as foraneas-, e outros como o VEB e o investimento en investigacion —con evolucién
mais favorable para as empresas galegas-. O resto de indicadores presentaron comportamentos mais
parellos. Comparando por tamafio (nimero de empregados), tamén se pon de manifesto unha diferen-
za significativa entre empresas galegas (de menor tamafio medio) e fordneas (Sande e Vence, 2019).

2 Na data da realizacion do estudo, Ardan non dispufia de datos para o ano 2014 de 30 empresas participantes, para as que se
completaron os campos deste exercicio tomando os valores do exercicio inmediatamente anterior, o que permite poder pre-
sentar parte dos calculos en base 100.

En termos absolutos, destacou a creacién de postos de traballo nas empresas non galegas (+15.436),
mentres que as da Comunidade Auténoma de Galicia reducen emprego (-3.776).

Polo que respecta a evolucién dos indicadores por areas tematicas, son catro as que presentaron un
comportamento mais positivo no conxunto do periodo: TIC, tecnoloxias biosanitarias, medio ambiente
e tecnoloxias da produciéon. Outros sectores mais tradicionais, como a construcién ou a agroalimenta-
cion e recursos marifios, presentarian evoluciéns mais negativas no periodo.

3.4.2. Evolucion comparada dos indicadores de empresas participantes e non participantes en
Innterconectalell

Efectuouse unha comparativa entre as 1713 empresas (galegas e non galegas) que participaron no
programa respecto dunha mostra de 4.418 empresas con presenza en Galicia, extraida da base de da-
tos empresariais Ardan, e que, de forma xeral, non participaron en Innterconecta. Este contraste per-
mite unha primeira aproximacién aos beneficios de participar no programa e tamén a posible influen-
cia das empresas foraneas neses resultados.

As ramas da CNAE seleccionadas foron: CNAE 10-Fabricacion de conservas; 25-Fabricacion meta-
lica e enxefiaria mecanica; 28-Fabricaciéon de maquinaria; 30-Construcion de barcos e aeronautica es-
pacial; 43-Instalacions eléctricas e preparacion de terreos; 46-Comercio por xunto; 62-Consultoria
informatica e TIC; 71-Servizos técnicos de enxefaria; 72-Investigacién e desenvolvemento; e
86-Actividade hospitalaria. Ademais, incluironse na comparativa os datos referidos as empresas fora-
neas que participan en Innterconecta naquelas ramas en que estas estan presentes (en concreto nas
ramas CNAE 43, 46,62 e 71).

Tomaronse, para o estudo comparativo, os indicadores utilizados no epigrafe anterior para o perio-
do 2007-2014: gasto en [+D, ingresos das empresas, VEB, emprego, rendibilidade econémica, resulta-
do do exercicio e investimento en investigacion e desenvolvemento. A comparaciéon preséntase me-
diante figuras que reflicten a evolucién dos indices das mostras de empresas en cada un dos indicado-
res de innovacion seleccionados, atendendo 4 sua clasificacién CNAE.

Para estas actividades econdmicas, as empresas que participan nas dias primeiras convocatorias
do programa Innterconecta presentan mellor comportamento en seis das variables previamente selec-
cionadas: ingresos, VEB, emprego, rendibilidade econémica, resultado do exercicio e gasto en [+D. En
concreto, este programa estaria a mostrar un resultado moito mellor para as actividades relacionadas
coas TIC, coa [+D e cos servizos profesionais en enxefiaria e especializados. De igual maneira, tamén se
observa un comportamento positivo en canto as actividades industriais -como fabricacién de maqui-
naria, fabricaciéon metdlica e instalacidns eléctricas-. Por outra banda, algunhas actividades mais tradi-
cionais da economia —como o comercio e a alimentaciéon- non terian ese resultado tan positivo. A con-
tinuacion, moéstrase un resumo das informacidns do impacto relativo para cada un dos grupos CNAE
respecto da mostra control (Taboa 2).

Ademais, dada a significativa presenza de empresas foraneas, considerouse a parte o comporta-
mento destas con respecto ao das empresas participantes en Innterconecta. Este proceder mostrou un
mellor comportamento para as primeiras no investimento en investigacion, VEB ou emprego, o que es-
taria a evidenciar unha absorcién de parte do impacto dos recursos destinados 4 innovacion galega.
Con todo, os resultados globais non son moi significativos, en xeral, sendn mais ben modestos. Resulta
relevante o feito de que, por exemplo, diias actividades con posibilidade de crear gran valor engadido
en Galicia, como a construcion naval e as actividades hospitalarias, non presenten mellores resultados
no seu comportamento.

3 Para o estudo selecciondronse empresas de diferentes grupos de CNAE, escollendo neses grupos as actividades econémicas
que contaban con maior nimero de empresas a fin de que os datos fosen o mais significativos posible. A pesar de que se con-
tou puntualmente con presenza limitada en nimero de empresas para algin CNAE concreto (como o 46), os datos analiza-
dos correspondense fundamentalmente con pemes, polo que se evitarian posibles desviacions debidas ao tamafio empresa-
rial.

Taboa 2. Impacto relativo da participacién en Innterconecta por ramas e indicadores

CNAE Ingresos VEB Emprego Rendibilidade Resultado Investim. Investim. ~ Gasto

I D [+D
10-Fabricacién conservas + + = + = = - -
25-Fabricacion e - + + + - + + +
enxefiaria metalica
28-Fabric. maquinaria + + + = = - - +
30-Construcion barcos e - = + = - + = -
aeronautica
43-Instalaciéns eléctricas + + + + + - - +
46-Comercio almacenista - - - + + + o +
62-Consultoria TIC + + + + + = - +
71-Servizos enxefiaria + - + + + + o +
72-Investig. e desenvolv. + + + = o = = =
86-Activ. hospitalaria - - - + + = -

Fonte: elaboracion propia a partir dos datos de Ardan e do CDTI.

Para poder apreciar con maior exactitude tanto a realidade da situaciéon da innovacién empresarial
en Galicia como o acontecido coa posta en marcha do programa Innterconecta, mostrarase a continua-
cién o comportamento das seguintes variables: investimento en investigaciéon e desenvolvemento, e
gasto en [+D. Debido as reducidas cifras que as empresas presentaban para estes indicadores no inicio
do periodo considerado, estimouse conveniente representar estas figuras empregando unha escala lo-
garitmica en base 104 Neste punto é preciso lembrar que, por definicién, a base logaritmica non per-
mite representar valores negativos ou que sexan cero, o que se pode reflectir nalgiins casos en descon-
tinuidades nalgiins tramos destas lifias, ou na ausencia grafica dalgun cédigo CNAE. Para enriquecer a
informacién, elaboraronse tamén as figuras coa evolucion presentada polas empresas galegas non par-
ticipantes que configuraron a mostra control, identificadas como (G).

¢ Impacto no investimento en investigacién por ramas

Ao inicio do periodo destaca que ningunha empresa estaba a activar cantidades por este concepto.
O resultado no ultimo exercicio continiia sendo moi pobre, sen chegar sequera aos 7 M€ no conxunto
das entidades estudadas. As empresas participantes das ramas CNAE 25, 30, 46 e 71 presentan mellor
evolucion, ao contrario que as empresas con CNAE 28 e 43. Nas empresas CNAE 10, 62, 72 e 86 o resul-
tado é similar en ambos os casos. Estes modestos resultados son especialmente pobres no caso das
empresas non galegas, que non activan investimentos deste tipo a pesar das axudas percibidas (Figu-
ras 1e2).

Co fin de contrastar a existencia de diferenzas significativas entre os comportamentos de ambos os
grupos, realizamos para este indicador a proba estatistica empregando a metodoloxia Propensity Sco-
re Matching no conxunto total de empresas para as que se posten datos. Para esta proba, o nimero de
empresas da mostra control con datos activados na sua contabilidade para este indicador resultou ser
n1 =20, mentres que para o total das participantes en Innterconecta, as que rexistraron valores conta-
bles foron n; = 19. A media dos valores para a primeira mostra é X;= 289.622,13€ e a stia desviacién
tipica 01 = 354.685,49€, mentres que para as empresas que recibiron recursos da politica de innova-
cién a media é X, = 987.864,98€ e a desviacion tipica 0= 1.053.547,24€.

4 Para calcular os valores inicialmente en base 100, nos casos nos que o dato inicial do ano 2007 era cero, tomouse o primeiro
valor positivo da serie. De forma xeral, non se tiveron en conta datos que inclian xa as axudas (a partir do ano 2011) para o
ano 2007, co fin de non esvaer o efecto da politica.

Figura 1. Evolucién comparada do investimento en investigacion das empresas par-
ticipantes e non participantes en Innterconecta-Galicia 2007-2014, CNAE 10, 25, 28,
30, 43 (M€) (indice 2007=100, log10(x)). Fonte: elaboracién propia a partir dos da-
tos de Ardan e do CDTL

Figura 2. Evolucién comparada do investimento en investigaciéon das empresas
participantes e non participantes en Innterconecta-Galicia 2007-2014, CNAE 46,
62,71,72,86 (M€) (indice 2007=100, log10(x)). Fonte: elaboracidn propia a partir
dos datos de Ardan e do CDTI.

Se o valor da diferenza media estandarizada (DME) resultase maior que 0,1, observariase desequi-
librio e aplicariamos o PSM. Neste caso, o valor observado é indice-dvmnvestigacisn = 0,888, polo que esti-
mamos a puntuacién de propension aplicando un modelo logit no que a variable resultado é unha va-
riable binaria que indica se se aplicou unha certa politica ou non, para o que empregamos o software R,
paquete Matchlt.

Existen diferentes métodos para levar a cabo o matching (xact matching, nearest neighbor, optimal
matching, full matching and caliper matching...); de entre eles seleccionamos o nearest neighbor.
Este método realiza o matching de cada individuo do grupo de tratamento co individuo do grupo
de control que ten o propensity score mais préximo. Unha vez finalizado o test, incluimos o
p-valorininvestigacisn = 0,02194, que ao ser < 0,05 implica a existencia de diferenzas significativas entram-
bos os grupos, polo que o feito de participar na politica si teria impacto neste indicador.

10

¢ Impacto no investimento en desenvolvemento por ramas

Do mesmo xeito que no caso anterior, no ano 2007 as empresas analizadas non activan investimen-
tos en desenvolvemento, ainda que estas acaban por superar os 20 M€ no ano 2014. S6 as empresas
CNAE 25 presentan mellor evolucién que a mostra control. As empresas con CNAE 30 e 72 contan con
valores similares ao final do periodo, mentres que as demais (CNAE 10, 28, 43, 46, 62, 71 e 86) presen-
tan, en xeral, peor comportamento que as empresas non participantes, constituindo este un resultado
demoledor (Figuras 3 e 4).

Figura 3. Evolucién comparada do investimento en desenvolvemento das
empresas participantes e non participantes en Innterconecta-Galicia 2007-
-2014, CNAE 10, 25, 28, 30, 43 (M€) (indice 2007=100, log10(x)). Fonte: ela-
boracién propia a partir dos datos de Ardan e do CDTL

Figura 4. Evolucion comparada do investimento en desenvolvemento das
empresas participantes e non participantes en Innterconecta-Galicia 2007-
-2014, CNAE 46, 62, 71, 72, 86 (M€) (indice 2007=100, log10(x)). Fonte: ela-
boracidn propia a partir dos datos de Ardan e do CDTL

Realizamos a proba estatistica para o investimento en desenvolvemento empregando a mesma me-
todoloxia anterior. O nimero de empresas da mostra control con datos activados na sua contabilida-
de para o investimento en desenvolvemento é nz - 25, mentres que para o total das participantes en

11

Innterconecta foron ns = 34. A media dos valores para a primeira mostra é X; = 668.314,77€ e a sta
desviacion tipica 03 = 1.135.094,34€, mentres que para as empresas que recibiron recursos da politica
de innovacion a media é )?4 =1.606.466,01€ e a desviacion tipica 04 = 1.701.522,26€.

0 valor da diferenza media estandarizada (DME) é indice-dinypesenvoivemento = 0,649, resultando maior
que 0,1, o que indica unha situacién de desequilibrio e requiriria a aplicacién novamente do PSM.

De igual maneira que para a variable previa, estimamos a puntuacién de propensién aplicando
un modelo logit, cuxa variable resultado contintia sendo unha variable binaria que indica a aplicacion
ou non da politica de innovacién estudada, para o que se emprega o mesmo software e paquete
anterior, elixindo tamén o método nearest neighbor. Unha vez finalizado o test, incluimos o
p-valorinpesenvolvemento = 0,003373, que de novo pon de manifesto a existencia de diferenzas claras nos
resultados para as empresas que participaron en Innterconecta.

¢ Impacto no gasto en I[+D por ramas

As empresas participantes en Innterconecta pasaron dun gasto de algo mais de 17 M€ no ano 2007
a superar os 26 M€ en 2014. Para este indicador non se dispén de informacién desagregada por CNAE
para a mostra control, polo que non se pode aplicar o PSM. Como valor orientativo de contraste, pode-
riamos tomar o gasto interno das empresas galegas en I+D facilitado polo INE (Enquisa de 1+D), que
mostra unha drastica reducion de 26,10% no periodo.

As empresas das ramas CNAE 25, 28, 43, 46, 62 e 71 presentan unha evolucién positiva do gasto en
[+D entre 2007 e 2014. As empresas con CNAE 10 e 30 mostran unha evolucién negativa, mentres que
as empresas con CNAE 72 e 86 mantiveron cifras nulas no periodo. Para as empresas da CNAE 43 o
comportamento é mellor no caso das foraneas, ocorrendo o contrario para as CNAE 62 e 71 (Figura 5).

En resumo, tan so6 en cinco das dez ramas CNAE podemos observar graficamente impactos positivos
aparentes na maior parte dos indicadores (25, 28, 43, 62 e 71); nas demais ramas os impactos son con-
traditorios e, sobre todo, imperceptibles ou negativos no relativo a I+D e a I ou a D separadamente.

Figura 5. Evolucién do gasto en I+D das empresas participantes e non partici-
pantes en Innterconecta-Galicia por CNAE 2007-2014 (M€) (indice 2007=100,
log10(x)). Fonte: elaboracion propia a partir dos datos de Ardan e do CDTI.

3.4.3. Resultados en forma de patentes

Un resultado relevante dos proxectos do programa Innterconecta son os activos de propiedade in-
telectual obtidos, e en particular as patentes solicitadas. O investimento final de 102,79 M€ facilitou a
solicitude de 26 patentes e a perspectiva de solicitar outras 57, que en caso de efectuarse suporian un
total de 83 patentes (Figura 6). O resultado é unha cifra moderada pero significativa, se temos en conta
que o numero de patentes solicitadas en Galicia no exercicio 2014 foi de 146.

12

Figura 6. Patentes solicitadas e en espera de resultado dos proxectos
de Innterconecta I e II en Galicia. Fonte: elaboracién propia a partir
dos datos do CDTI.

Para os efectos de cofiecer os resultados en patentes por campos tecnoldxicos, calculamos a conti-
nuacion o cociente entre os recursos destinados a cada unha das areas tematicas e as patentes solici-
tadas e esperadas para cada unha desas areas. Para iso clasificaronse as patentes obtidas en funcién do
CNAE das empresas solicitantes, asimilando esta clasificacion a cada unha das areas tematicas de
Innterconecta.

Os datos obtidos (Figura 7) permiten sublifiar que son principalmente os sectores das novas tecno-
loxias e da producion industrial (tecnoloxias da producion, industria do automébil) os que transfor-
man con maior facilidade os recursos investidos en resultados en forma de patentes, podendo incluir a
area da construcion neste grupo. Por outra banda, outra drea mais tradicional na economia galega,
como ¢ a agroalimentacién e os recursos marifios, presenta dificultades para lograr resultados paten-
tables. Resulta sorprendente que no caso das areas de medio ambiente e enerxia os resultados sexan
tan pobres. Unha hipotese explicativa poderia ser que, en parte, sexan empresas TIC (ou mesmo indus-
triais) as que estean a levar a cabo o rexistro de patentes, como ocorreria nas actividades de tecnolo-
xias biosanitarias. Debido & proteccion de datos, a informacion achegada polo CDTI non permite dis-
criminar que empresas concretas estan a solicitar as patentes, polo que non se pode identificar se se
trata de empresas galegas ou foraneas.

30

10 +

B Numero patentes M Recursos/Patentes

Figura 7. N2 patentes por area tematica e ratio de recursos por area tematica/patentes obtidas (M€),
Innterconecta I e [I-Galicia. Fonte: elaboracion propia a partir dos datos do CDTI.

5. Conclusions e recomendacions de politica

O programa FT dotado con 400 M€ para impulsar o desenvolvemento tecnoléxico en Galicia no pe-
riodo 2007-2013 levantou unhas altas expectativas de cara ao desenvolvemento do Sistema Galego de
Innovacidén. A conclusion xeral que podemos extraer da implementacion do FT é que as realizacions
non tiveron o resultado esperado. Con todo, o estudo grafico mostrou melloras moderadas nos indica-
dores especificos de [+D+i (investimento en I, investimento en D e gasto en [+D) para as empresas par-
ticipantes en Innterconecta, sendo corroborado o impacto positivo para as dias primeiras variables
pola analise estatistica mediante PSM.

En canto ao cumprimento dos obxectivos especificos do programa Innterconecta, podemos concluir
que os resultados son igualmente modestos e desiguais:

—Un dos obxectivos recollidos nas convocatorias de Innterconecta era mobilizar grandes proxectos de
[+D. As axudas concedidas no marco do programa Innterconecta en Galicia alcanzaron un importe
medio subvencionado por proxecto préximo a 1 M€. O feito de optar por proxectos que non tivesen
unha gran dimensién, como si aconteceu en Andalucia (onde a contia destes se situou ao redor de 5
M<€), permitiu a realizaciéon dun maior nimero de actuaciéns e mellorou o acceso a unha parte das
pemes, pero tivo como contrapartida a ausencia de proxectos de envergadura que puidesen trans-
formar de maneira significativa a capacidade tecnoldxica nalgin sector. A pesar de ser dunha contia
media modesta, tampouco pode afirmarse que facilitase a integracién das micropemes, que poderian
ser relevantes en sectores emerxentes e na diversificacion do tecido produtivo.

—En canto ao impacto microeconémico para as empresas participantes, podemos observar aparente-
mente no estudo grafico a mellor evolucién de diferentes indicadores de [+D+i das empresas na se-
gunda parte do periodo de programacion, coincidindo coa posta en marcha de Innterconecta. A pesar
desta circunstancia, e de forma xeral, as melloras en valores como o gasto en [+D entre 2007 e 2014
puideron deberse, en parte, a situaciéns contextuais ou externas ao programa analizado. Por outra
banda, si se detectou un certo incremento do nimero de solicitudes de patentes en dous dos campos
tecnoléxicos analizados.

—Un resultado que cabe valorar dos proxectos financiados é a colaboracion entre diferentes tipos de
axentes, fomentando os proxectos a cultura de colaboracién entre grandes e pequenas empresas, a
Administracién publica ou mesmo universidades, organismos publicos de investigacion e centros de
innovacion, que tiveron que empregar as infraestruturas existentes.

—Un resultado que se pode cualificar como claroscuro € o relativo 4 mobilizaciéon das pemes. As convo-
catorias Innterconecta permiten a participaciéon dun nimero importante de pemes, pero o nimero
total de empresas participantes (470) acaba sendo modesto. Ademais, os intereses das pemes puide-
ron quedar supeditados aos das grandes empresas, ao ser estas as lideres dos proxectos na maior
parte dos casos.

—Asi mesmo, na analise das convocatorias, proxectos e indicadores non se detectou a existencia de re-
sultados de internacionalizacion da innovacion en Innterconecta.

Por outra banda, polo que respecta ao impacto na capacidade tecnoldxica de Galicia, resulta re-
levante constatar que, a pesar de primar grandes proxectos, non se observa un aumento das capaci-
dades tecnoloéxicas plasmadas, por exemplo, na creaciéon de departamentos ou unidades tecnoloxi-
cas empresariais ligadas 4 participacién das empresas e organismos de investigaciéon no programa
FEDER-Innterconecta. Tampouco se observa que algunha empresa foranea trasladara o seu domicilio,
ou as suas unidades de I1+D+i, a Galicia como consecuencia do programa.

Por tanto, e a vista dos resultados expostos, cabe incidir na necesidade de repensar tanto o deseiio
deste tipo de programas de fomento da innovacion, atendendo as caracteristicas e necesidades especi-
ficas do tecido produtivo do territorio, como tamén a sda implementacion e xestion. Efectivamente, a
xestion centralizada do FT desde o CDTI posiblemente explica algins dos problemas detectados na stia
execucion, tales como o atraso no lanzamento das convocatorias, a direccién das prioridades e a voca-

cion de facilitar a participacién no liderado dos proxectos &s grandes empresas foraneas, particular-
mente madrilefias. Na lifia das posibles melloras, deberian estar incluidos na planificacién obxectivos
mais especificos nos programas de innovacion dirixidos 4s empresas, de maneira que se puideran ava-
liar os efectos sobre o ecosistema innovador. Por tltimo, para conseguir maior eficacia e eficiencia nos
resultados das politicas de [+D+i, seria necesario promover e destinar maiores esforzos para a stia ava-
liacién, de maneira que esta se puidera levar a cabo en diferentes momentos, con profundidade e de
maneira independente.

